


Caryl Haf Jones  
CFfI Llanddewi-brefi, 24 oed 
Swydd :  Gweithio yn CCF  
Tregaron  
Peint neu gwin? Peint bob tro!  
Partner delfrydol: Well fi weud 
Emyr y gŵr!!  

Geraint Jenkins 
CFfI Talybont, 26 oed 
Swydd:  Ffarmwr - slâf i bawb 
Pwy fyddet ti yn cael i actio 
mewn ffilm o dy fywyd? : Mr 
Bean 
Car neu dractor? Tractor. Un sy’n 
starto!  
  

Menna Williams 
CFfI Llanwenog, 24 oed. 
Swydd :  Hwylusydd Trosglwyddo 
Gwybodaeth, Cyswllt Ffermio. 
Habbit gwaethaf : Dad yn dweud 
‘mod i’n un da am ddianc rhag 
olchi’r llestri! 
Beth hoffet ti gyflawni : Dysgu 
siwt ma’ treiglo! 

Gwenan Davies 
CFfI Mydroilyn, 22 oed. 
Swydd : Swyddog Cymorth y  
Gymraeg, Bwrdd Iechyd Hywel 
Dda. 
Hoff Bryd Bwyd : S’dim dowt, 
Cinio Dydd Sul Mam-gu a Dad-cu! 
Dydd Sadwrn delfrydol : Siopa 
drwy’r dydd gyda Mam a Mam-gu 
ac yna lan i Aber ‘da’r marched i 
fwynhau yn y Llew Du. Perffaith!    

Elen Thomas 
CFfI Pontsian 21 oed. 
Swydd: Ffermio ar y fferm 
deuluol  
3 gwlad hoffet ti ymweld â nhw : 
America, Canada, China! 
Pa gân bydde’n soundtrack da i 
dy fywyd :  ‘Don't stop me now’, 
Queen!!  

Sian Donwes 
CFfI Llangeitho, 19 oed. 
Swydd: Myfyrwraig,  
Ysgol Uwchradd Tregaron 
Heels neu Wellis? Wellis da’r 
dydd, heels yn nos! 
Beth yw dy uchelgais? Teithio’r 
byd!  

Gwawr Hatcher 
CFfI Llanwenog, 18 oed. 
Swydd: Myfyrwraig , Ysgol Bro Pedr 
Hoff le : Fy hoff le i yw 'Centre 
Parks'. Na le roedden ni'n mynd ar 
gwile yn blentyn a joio mas draw!  
Glampio neu Campo? Glampio all 
the way! Sdim byd gwath na cysgu ar 
lawr caled.  

Enfys Hatcher 
CFfI Llanwenog, 25 oed 
Swydd : Athrawes yn  
Ysgol Uwchradd Tregaron 
Dylanwad Mwyaf : Mam a Dat 
Llain a Mam-gu a Tacu Pontsian  
Atgof Cyntaf : Fel merch sy wedi 
fy magu mewn ty tafarn, cofio ei-
stedd ar ben yr organ yn y bar, a 
phawb yn morio canu "milgi milgi."     



 

Sawl aelod?  41 eleni 

Pryd chi'n cwrdd?  Nos Lun yn Neuadd y Pentref 

Oedran y Clwb:  17 

3 gair i ddisgrifio'r clwb:  Bywiog, Ffrindiau, Hwyl 

Clown y Clwb:  Hefin Ebenezer 

Fflyrt y clwb:  Llyr James 

Bob amser yn hwyr:  Richard Downes a Bleddyn  

Jones (Cadeirydd y clwb) 

Babi'r Clwb:  Steffan Turner a Ryan Mackie 

-Jones (2 bach ciwt)  

 

 

 

  

Sawl aelod: 30 

Oedran clwb: 10 mlwydd oed, ond yn 

gadael ein marc. 

Cwrdd: Bob yn ail nos Iau yn Bro’r 

Dderi. 

Hoff Gystadleuaeth: Chwaraeon a  

Hanner awr adloniant, ni gyd yn 

mwynhau perfformio! 

3 Gair i ddisgrifio’r clwb: 

Cymdeithasol, Brwdfrydig, Ffrindiau. 

Fflyrt y clwb: Sawl llond llaw o fflyrts i 

gal ‘da ni! 

Clown y clwb:  Dim ond aelodau call 

sydd yn Bro’r Dderi 

Bob amser yn hwyr: Pawb, does neb ar 

amser ry’n ni’n bobol bach bisi!! 



 

 

 

Wedi wythnos lawn cystadlu fe  
ddaethom ni-clwb Pontsian i’r brig a 

chael y fraint a’r profiad i gynrychioli’r 
Sir lan yn Llandudno. Profiad gwych i 
mi fel Cadeirydd y clwb oedd gweld 

cymaint o aelodau gweithgar y clwb ar 
lwyfan enfawr Venue Cymru. Roedd 

hi’n daith hir ar y bws ond gwerth pob 
eiliad pan gipiodd y clwb yr ail wobr 

dros Gymru – camp a hanner! Hoffem 
ddiolch yn fawr i’r aelodau a’r rhai fu’n 

helpu gyda’r paratoadau am eich 
gwaith caled a’ch brwdfrydedd.  

- Gwawr Thomas, Pontsian. 

 
 
 
Teithiodd criw o aelodau a chefnogwyr i  
Lanelwedd ar 29ain o Fawrth. Llongyfarchiadau 
mawr i bawb a gymrodd ran, ac yn enwedig i’r 
rhai a ddaeth i’r brig:  
 Tîm Dan 14 yn 2il gyda Nest Jenkins yn 1af 

fel Darllenydd 
 Tîm Dan 16 yn 1af 
 Catrin Davies, Pontsian - 2il fel Cadeirydd; 

Siaradwr – Iwan Evans, Llanwenog - 2il;  
Diolchydd – Siriol Teifi, Pontsian – cydradd 
1af  

 Tîm Dan 21 yn gydradd 3ydd gyda Gwawr yn 
2il fel Cadeirydd 

 Tîm Dan 26 yn 1af gyda Enfys Hatcher yn 1af fel 
Cadeirydd 

 Tîm Dan 26 Siarad Cyhoeddus Saesneg yn 3ydd 
 Llangeitho’n cyrraedd yr 2il safle yng 

nghystadleuaeth Just a Minute 
Llongyfarchiadau mawr i bawb!  
Diwrnod llwyddiannus iawn i’r Cardis wrth i ni 
gyrraedd y brig yn y Siarad Cyhoeddus Cymraeg!  

Llongyfarchiadau mawr i Glwb  
Ffermwyr Ifanc Felinfach am gipio’r 

wobr gyntaf unwaith eto eleni. Emlyn 
Lewis oedd ennillydd cwpan Alison 

Jones am y nofiwr cyflymaf am y 
pumed flwyddyn yn olynol.  

Cynhaliwyd cystadleuaeth yr Hanner Awr Adloniant rhwng  
24ain  a’r 28ain o Chwefror, gyda 15 clwb yn cystadlu yn Theatr Felinfach.  
Cafwyd 5 noson llawn adloniant gyda safon uchel a chyson.  
Aeron Pugh a William Evans oedd y beirniaid a dyma oedd eu barn nhw..  
 
Actor Gorau Dan 16 - Rhys Griffiths, Llangeitho 
Actores Orau Dan 16 - Mari Davies, Trisant 
Actor Gorau - Emyr Davies, Llanddewi Brefi 
Actores Orau - Catrin Medi Pugh, Llanddewi Brefi 
Cynhyrchydd Gorau - Llangwyryfon 
Sgript Orau - Talybont 
Perfformiad Technegol Orau - Mydroilyn 
Canlyniad Terfynnol :  

Cydradd 2il- Felinfach a Llanddewi Brefi 
1af - Pontsian 
 



 

 

1af - Felinfach 

2il -  Llanddewi Brefi  

3ydd - Llangeitho 

 

 

1af - Llanddewi Brefi 

2il  - Mydroilyn 

Cydradd 3ydd  - Troedyraur a 
Llanddeiniol 

 

 

Cynhelir Diwrnod Maes C.Ff.I Cymru ym mis Ebrill eleni ar safle IBERS, 
Prifysgol Aberystwyth, diolch i bawb am eu gwaith s wardio yn ystod y 
dydd. 
Cafodd Heilin Thomas, Dion Davies, Geraint Jenkins ac Enfys 
Hatcher cryn lwyddiant wrth gyrraedd y brig yng nghystadleuaeth  
Baru Stoc Dan 26. Llongyfarchiadau mawr ichi, ac yn enwedig i Enfys 
oedd yn cystadlu eleni am y tro cyntaf erioed!  
Llongyfarchiadau hefyd i Dion Davies ar ennill stocmon hŷn y  
flwyddyn ac i Geraint Jenkins gyrraedd yr 2il safle. 

Cynhaliwyd diwrnod Chwaraeon llwyddiannus yng 
Nghanolfan Hamdden Llambed a llongyfarchiadau 
mawr i’r clybiau canlynol ar ddod i’r brig; Rownderi 
Cymysg – Mydroilyn; Pêl-rwyd – Pontsian;  
Pêl-droed – Llanwenog;  Hoci Cymysg – Pontsian a 
Dodgeball – Bro’r Dderi.  Mi fydd y clybiau yma yn  
cynrychioli’r Sir yng nghystadleuaeth Chwaraeon C.Ff.I 
Cymru ar yr 22ain o Fehefin yn Aberystwyth.  



Aeth criw o aelodau Ceredigion am benwythnos 
i Blackpool i fynychu’r pwyllgorau blynyddol ac i 
gymdeithasu gydag aelodau Cenedlaethol.  Nos 
Wener roedd gofyn i ni wisgo’n smart a chwilio’r 
dicky-bow! Tro’r Ffansi-Dress oedd hi ddydd 
Sadwrn wrth i fi a’m ffrindiau wisgo lan fel 
rhywbeth yn dechrau gyda Y F neu C.  
Fel y gwelwch yn y llun ar y dde, wisgais i fel 
potel Fairy Liquid - o ni’n sheino!! Cyfle 
wedyn dydd Sul oedd i fi gynrychioli’r Sir yn y 
Pwyllgorau - diddorol iawn!!  Penwythnos 
i’w chofio. Ymlaen i Torquay y flwyddyn 
nesa’!  

- Geraint Jenkins 

Cawsom ddiwrnod i’w chofio yng Nghlwb 
Rygbi Llambed ar ddydd Sul y Pasg. 

Gemau dwl a dwli gwyllt yng nghwmni 
Mared a DJ Bry ar y decks. Edrych mlan 

at flwyddyn nesa’ yn barod!! 



 

 

Cawsom noson fythgofiadwy yng 
nghwmni’r enwog Lady Gaga yng 
Ngwesty Llanina, Llanarth wrth i’r 
swyddogion newydd cael eu dewis 
am y flwyddyn sydd i ddod.  

Wel am noson wych a gafwyd ar y 17eg o Ebrill ym Mhrifysgol y Drindod Dewi Sant 
yn Llanbed. Rwy'n siŵr y gall pawb oedd yn bresennol dys o hyn gan iddi fod yn 
noson arbennig llawn hwyl gyda bwyd da, cwmni da a chefnogaeth dda.  Roeddem 
yn ffodus dros ben o gyfraniadau hael iawn cwmniau a busnesau lleol ar gyfer yr  
ocsiwn, ac roedd yr eitemau'n amrywio o emwaith Clogau i ffon fugail unigryw, o 
jwg liwgar i lun Aneurin Jones.  Ond un o'r prif eitemau oedd llun arbennig a  
gomisiynwyd ar gyfer y noson gan yr arlunydd lleol Rhiannon Roberts.  Llun oedd 
hwn yn cwmpasu holl ddigwyddiadau a gwaith y ffermwyr ifanc yma yng  
Ngheredigion. Codwyd dros £3,200 yn yr ocsiwn tuag at ddwy elusen haeddianol 
iawn sef Ambiwlans Awyr Cymru a Chlybiau Ffermwyr Ifanc Ceredigion.  Diolch yn 
fawr iawn i bob un a wnaeth gyfrannu at y noson mewn unrhyw fodd gan sicrhau 
llwyddiant ysgubol arall i'r mudiad yng Ngheredigion.  
 - Einir Ryder, Cadeirydd CFfI Ceredigion 



Tîm Golygu:  Caryl Haf Jones , Geraint Jenkins,  

Menna Williams, Gwenan Davies, Elen Thomas a Sian Downes. 

 Diolch yn fawr i Swyddogion 2013-2014 am eu holl waith dros y 
flwyddyn ddiwethaf. 

Pob Lwc i bawb yn Rali’r Sir! 

Diolch yn fawr iawn i’r noddwyr am eu rhoddion ariannol sy’n 
sicrhau parhad y cylchgrawn. 

 

Hydref 
3-5  Cyngor ac Is-bwyllgorau C.Ff.I Cymru, Caerdydd 
6 Noson ar gyfer aelodau dan 16 
8  Noson Hyrwyddo Teithiau Tramor 
15 Pwyllgorau’r Sir  
30 Eisteddfod y Sir—Pafiliwn Bont  
Tachwedd 
1 Eisteddfod y Sir—Pafiliwn Bont 
2 Cyfweliadau Teithiau Tramor C.Ff.I Cymru 
12 Hyfforddiant Barnu Carcas 
15 Eisteddfod C.Ff.I Cymru—Pafiliwn Bont 
19 Pwyllgorau’r Sir 
21 Chwaraeon Dan Do 

Mehefin 
28  Splash 
Gorffennaf 
2 Athletau 
4 It’s a Knockout Fforwm Ieuenc d 
Awst 
6  Treialon Cŵn Defaid Talybont 
18  Cwrs Swyddogion  
Medi 
3 Pwyllgorau’r Sir 
10  Hyfforddiant Barnu Stoc 
17  Hyfforddiant Barnu Stoc 
24  Pwyllgor Blynyddol y Sir 
27 Diwrnod Maes y Sir  


